
Жендэр гэдэг нь эмэгтэй, эрэгтэй хүмүүсийн нийгэмд бий болсон ялгааг илэрхийлдэг бол "хүйс" гэсэн нэр томьёо нь эрэгтэй, эмэгтэй хүмүүсийн биологийн болон бие махбодын ялгааг илэрхийлдэг. Жендэр нь фемининити (эмэгтэйлэг байдал) ба маскулинити (эрэгтэйлэг байдал) хоорондох нийгмийн тэгш бус байдлын ялгаанд анхаарал хандуулдаг. Эмэгтэйлэг байдал нь эмэгтэй хүний онцлог шинж чанар, сэтгэл хөдлөлийг тодорхойлоход хэрэглэгддэг бол эрэгтэйлэг байдал нь эрэгтэй хүйсийн өвөрмөц үйлдэл, мэдрэмжийг илэрхийлдэг. Жендэр ба спортын судалгаанд жендэрийн тухай ойлголтыг хүйсийн ойлголтоос аналитик байдлаар ялгадаг боловч энэ хоёр ойлголтыг өдөр тутмын хэл, сэтгэлгээнд ижил утгатай ашигладаг. Эмэгтэй, эрэгтэй хүмүүсийн бүх ялгаа нь биологийн шинж чанартай байдаггүй. Гэвч түүхэнд эмэгтэйчүүд, эрэгтэйчүүдийн биологийн ялгааны үр дагаврын талаарх санаанууд нь эмэгтэйчүүдийг спортод оруулахгүй байх, эсвэл хязгаарлахыг зөвтгөдөг. Ийм үзэл бодол нь биологийн детерминизмын үзэл суртлыг тусгаж, эмэгтэйчүүд биш харин эрэгтэйчүүд угаасаа хүчтэй, түрэмгий, өрсөлдөх чадвартай тул спортод илүү тохиромжтой гэж үздэг.
1970-аад оноос хойш жендэр нь спортын социологийн шинжилгээний чухал категори болсон. Спорт бол охид, эмэгтэйчүүдтэй харьцуулахад эрэгтэй, хөвгүүд илүү идэвхтэй, урам зоригтой оролцохыг дэмждэг нийгмийн нөхцөл байдлаас гадна жендэрийн үйл ажиллагаа гэдгийг судалгаагаар тодорхой харуулж байна. Зохион байгуулалттай өрсөлдөөнт спортод эмэгтэйчүүдээс илүү эрэгтэйчүүд оролцдог ба спортын удирдлага, дасгалжуулагчийн үйл ажиллагаанд эрэгтэйчүүд давамгайлж байгаа нь олон баримтаас харагдаж байна. Спорт нь бие махбодын давамгайлал, түрэмгийлэл, өрсөлдөх чадварт суурилсан эрэгтэй хүний хувьд (гетеросексуал) зан байдал, шинж чанарыг төлөвшүүлэх, хадгалах, тэмдэглэх талбар болж ажилладаг. Эр хүний дүр төрхтэй холбоотой спорт нь эрэгтэй хүний байгалийн давуу талыг хуульчлах, чухалчлах, эмэгтэй хүний харьцангуй сул дорой байдал, идэвхгүй байдлаар тодорхойлогддог шинж чанарыг бэхжүүлэхэд үйлчилдэг. Тиймээс спортыг ихэвчлэн "эр хүний нөөц" гэж тодорхойлдог.
Нийгэм дэх эмэгтэйчүүдийн нөхцөл байдлыг харуулсан өөрчлөлтүүд нь спорт дахь эмэгтэйчүүд, эрэгтэйчүүдийн бүлгүүдийн хоорондын харилцааны талаарх мэдлэгийн байдалд нөлөөлсөн. 1970-аад оноос эхэлсэн феминист хөдөлгөөний үр дагавар нь охид, эмэгтэйчүүдийн спортоор хичээллэх боломжийг нэмэгдүүлэх шаардлагатай байгаа талаар олон нийтийн мэдлэг, ойлголтыг дээшлүүлэх явдал байв. Тэр цагаас хойш эрүүл мэнд, бие бялдрын чийрэгжилтийн ач холбогдлыг улс төрчид, олон нийт хүлээн зөвшөөрч эхэлсэн байдаг. Цаашилбал, биеийн тамирын дасгалын эрүүл мэндэд үзүүлэх ашиг тусын талаарх шинэ мэдлэг нь охид, эмэгтэйчүүдийн биеийн тамирын дасгал хөдөлгөөнийг дэмжих үндэс суурийг тавьсан юм. Үүнээс улбаалж охид, эмэгтэйчүүдийн спортоор хичээллэх боломж сайжирч, эмэгтэйчүүдийн оролцоо нэмэгджээ. Жендэр, спортыг судалж буй судлаачид эдгээр хөгжлийн үр дүнд жендерийн хэвшмэл ойлголт, жендэрийн тогтсон үзэл суртлыг эсэргүүцэх, хэлэлцээр хийх, спорт, нийгэм дэх хүйсээр ялгаварлан гадуурхахтай холбоотой хууль эрх зүй, улс төрийн өөрчлөлтийг эхлүүлэхэд ихээхэн сорилтууд бий болсныг дурдсаар байна. Жишээлбэл, АНУ-ын Иргэний эрхийн тухай хуулийн Боловсролын нэмэлт өөрчлөлтийн IX хэсэг (1972), Их Британи дахь Хүйсээр ялгаварлан гадуурхах тухай хууль (1975) нь эмэгтэйчүүдийн эсрэг олон нийтийн ялгаварлан гадуурхалтыг эсэргүүцэх зорилготой байв. Эдгээр хууль тогтоомж нь


эмэгтэйчүүдийн спортод оролцоход саад болж байгаа хүндрэл бэрхшээлийг арилгах, урьдчилан сэргийлэхэд чухал үүрэгтэй байсан.
Спортын социологи дахь жендэрийн тухай ойлголт, онол бий болгох хамгийн тогтвортой оролдлогуудын нэг бол феминист шинжлэх ухаан юм. Спорт дахь эмэгтэйчүүдийн байр суурийг судлах анхны оролдлогыг 1960-аад оны үед биеийн тамирын багш нар хийжээ. Үр дүн нь жендэрийн тэгш бус байдлаар тодорхойлогддог спортыг ''эрэгтэйчүүдийн нөөц'' гэсэн либерал феминист ухамсар дээр үндэслэсэн "спорт дахь эмэгтэйчүүд"-ийн тухай онолын бус цогц судалгааны ажил юм. 1970-1980 оны хооронд сэтгэлзүйн загваруудыг спортод голчлон эмэгтэйчүүдийн хандлага, сэдлийг тайлбарлахад ашигласан. 1980-аад онд феминист хандлагын онолын олон тал, боловсронгуй байдал нь спорт дахь эмэгтэйчүүдийн тодорхой социологийг хөгжүүлэхэд хүргэсэн. Улс төр, онолын феминизм өөрчлөгдөхийн хэрээр феминист судалгааны анхаарлын төвд ч мөн адил орж эхэлсэн байна.
Судлаачийн онол, арга зүйн байр сууринаас хамааран жендэр, спортын талаарх төрөл бүрийн асуултууд давамгайлж байна. Спортын практикийн жендэрийн шинж чанарыг тойрсон мэтгэлцээнүүд, феминист онолын талаарх мэдлэг нэмэгдэж, эдгээр онолын илүү боловсронгуй хэрэглээтэй холбоотойгоор байр сууриуд маш их өөрчлөгдсөн. Жишээлбэл, жендэр, спортын талаарх эхний судалгааны ажлуудын ихэнх нь тэгш бус байдлыг онцолсон боловч спортын зонхилох зохион байгуулалт нь эрэгтэй, хөвгүүдийн бие бялдрын туршлага нь хэрхэн давуу талтай болохыг тодорхой тусгаагүй болно. Дараагийн шүүмжлэлтэй дүн шинжилгээ нь эрэгтэй, эмэгтэй хүмүүсийн хоорондын жендэрийн ялгааг онцолсон судалгаа нь эмэгтэй хүний биологийн сул байдал, эмэгтэйчүүдийн спортын оролцоог хянах хүчин чармайлт, уламжлалыг ерөнхийд нь дэмжиж байв. Эдгээр судалгаанд жендэрийн тэгш бус байдлын суурь бүтэц, соёлын эх сурвалжийг авч үзээгүй гэж дүгнэж болно. Сүүлийн үеийн эрдэмтдийн судалгаанууд нь эмэгтэйчүүдийн бүлэг болон бүлэг доторх ялгаа, олон талт байдлыг харгалзан үзэж, эмэгтэйчүүдийн спортын сайн туршлагыг бий болгох, спортын идэвхтэй оролцогч гэж үзэх онол, арга зүйн хандлагыг харгалзан хуучны судалгаа, онолын дутагдлыг арилгахыг оролдсон.
Жендэр ба спортын талаарх өнөөгийн эрдэм шинжилгээний ажлуудад мэдээлэл, өгөгдөл өгсөн феминист хөдөлгөөн, онол байдаггүй. Спортын тухай либерал феминист үзэл баримтлал нь эмэгтэйчүүд нөөц бололцоо, оролцох боломж, шийдвэр гаргах албан тушаалын хувьд эрэгтэйчүүдийнхтэй адил тэгш эрхтэй байх ёстой гэсэн зарчмуудад суурилдаг. Радикал феминистүүд эрэгтэйчүүдийн ноёрхлыг хадгалах, спортод нэг хүйсийн хандлага, дадлыг бий болгохын тулд ажилладаг патриархын эрх мэдлийн харилцааг шүүмжилдэг. Социалист феминистүүд патриарх, капитализм, неоколониализмын нөхцөлд жендэр, нийгмийн анги, арьс өнгө, угсаатны хоорондын уялдаа холбоог судалсан. Норберт Элиас, Пьер Бурдье, постструктуралист онолчдын бүтээлийг удирдан чиглүүлсэн соёл судлал, этнологийн ажилд ч жендэр, спортыг ойлгоход онолын чухал нөлөөлөл бий болсон. Энэ чиглэлийн сүүлийн үеийн судалгаанууд нь спорт дахь эмэгтэйчүүд, эрэгтэйчүүдийн бүлгүүдийн хоорондын болон тэдний доторх нарийн төвөгтэй харилцааны талаар шүүмжлэлтэй дүн шинжилгээ хийх алхмыг тусгасан. Одоогоор жендэрийн эрх тэгш харилцааг бий болгох, олшруулах, сорилтод оруулах, спортын дасгал сургуулилтаар дамжуулан өөрчлөлт хийх арга замыг судалж эхлээд байна.
Энэ өгүүлэлд дурдах гурван гол сэдэв 1970-аад оноос хойш жендер, спортын талаар маш их маргаан дагуулсан. Нэгдүгээрт, спортын социологийн тэргүүлэх эрдэмтэд түүхийн туршид спортын дасгал, хөдөлгөөн нь эрэгтэй хүний хувьд зан үйл, үнэт зүйлсийг төлөвшүүлж байсныг онцолсон. Хоёрдугаарт, спорт дахь жендэрийн харилцааг ойлгоход бие махбод, бие бялдар, бэлгийн харьцаатай холбоотой асуудлуудыг авч үзсэн. Гуравдугаарт, спортод давамгайлж буй жендерийн үзэл суртлыг эмэгтэйчүүд, эрэгтэйчүүд янз бүрээр бэхжүүлж, эсэргүүцдэг гэдгийг онцлон тэмдэглэсэн. Үүнтэй

холбогдуулан эрдэмтэд эмэгтэйчүүд, эрэгтэйчүүдийг нэгэн төрлийн ангилал гэж үзэх санаанаас татгалзаж, хүмүүсийн жендэрийн спортын туршлага дахь ялгаа, олон талт байдлыг тухайн сэдвийн түвшинд, институтийн улс төр, практикийн хувьд хүлээн зөвшөөрч, судалжээ. Сүүлийн үеийн судалгаанд нийгэм соёлын янз бүрийн гаралтай эмэгтэйчүүд, эрэгтэйчүүдийн спортын туршлагын үүднээс спорт дахь жендэрийн нөхөн үйлдвэрлэл, нөхөн үржихүйг судалсан ажил багтсан.
Түүхэн хөгжил ба спортын хүйс

Спортын социологичид орчин үеийн спортын түүхэн хөгжил нь спортын дасгал хөдөлгөөний жендэрийн шинж чанарын үндэс суурийг тавьсан гэдгийг батлан харуулсан. Цаг хугацаа өнгөрөхөд спорт нь маскулинити, эрэгтэйлэг байдал, эрэгтэй хүний хувьд төсөөлөл, үнэ цэнэ, үзэл суртлын эргэн тойронд бий болж, дахин бүтээгдсэн. Орчин үеийн спортын суурь нь Британи дахь Викторийн эрин үед зохион байгуулалттай бүтэц, стандарт дүрэм журмаар тодорхойлогддог болсон. Хүйсийн хувьд 19-р зууны сүүлчээр Британийн спортын хөгжил нь цагаан арьст дунд ангийн эрэгтэйчүүдийн итгэл үнэмшил, үнэт зүйлс дээр голчлон төвлөрч байв. Нийгэм дэх эрчүүдийн нэр хүнд, байр суурь, давуу байдал нь энэ үед чухалд тооцогдож байв. ЕБС, их дээд сургууль, сүм хийд, хувийн клуб зэрэг байгууллагуудад спорт нь бие бялдрын давуу байдал, өрсөлдөх чадвар, оюун ухаан, шударга тоглоомын мэдрэмж дээр суурилсан эрэгтэй хүний Викторийн хувилбарыг төлөөлөх болсон. Идэвхгүй байдал, сул дорой байдал, сэтгэл хөдлөл, эелдэг зөөлөн байдал, хараат байдал зэрэг эмэгтэйлэг байдлын тогтсон үзэл санаа нь спортоор хичээллэх хүнд эрс зөрчилтэй байв. Эрэгтэй, эмэгтэй хүмүүсийн шинж чанар нь төрөлхийн, биологийн шинж чанартай, тогтвортой бус гэсэн итгэл үнэмшил давамгайлсан. Тиймээс эмэгтэйчүүд спортод оролцох нь ямар төрлийн спортоор, хэр их дасгал хөдөлгөөн хийж болох вэ гэдэг нь маргааны сэдэв байлаа.
Их Британи, АНУ-ын аль алинд нь 19-р зууны сүүл ба 20-р зууны эхэн үеийн нийгмийн амьдралд гарсан өөрчлөлтүүд нь спортын жендэрийн харилцаанд нөлөөлсөн. Энэ үед Британи, Америкийн нийгэмд нийгмийн харилцаа нь хүчирхийлэл багасаж, ажлын байран дахь бие бялдрын хүчинд найдах байдал буурч, гэр орон, боловсролын орчин нь залуу эрэгтэйчүүд эмэгтэйчүүдтэй илүү их цагийг өнгөрөөдөг болсон байв. Эрик Даннинг (1999), Майкл Месснер (1990) нар эдгээр нийгмийн өөрчлөлтийг “нийгмийн феминизейшн" гэж нэрлэсэн. Эдгээр үйл явцын нэг үр дагавар нь хөвгүүд, эрэгтэйчүүдэд эр зоригоо сэргээж, дахин бататгахын тулд спортын боломжууд болон нийгмийн коммунитиг (хөвгүүдийн скаутууд, залуу эрчүүдийн Христийн холбоо гэх мэт) сэргээх явдал байв. 20- р зууны эхэн үед эмэгтэйчүүдийн спортод оролцох боломж нэмэгдсэн ч эрэгтэйчүүдээс хамаагүй бага хэвээр байсаар байлаа. Зарим спортын төрлүүд нь эрэгтэйчүүдийнх шиг эрч хүчтэй, өрсөлдөөнтэй биш байсан ч эмэгтэйчүүдийн зөвшөөрөгдсөн оролцоо нэмэгдэж байв. Эмэгтэйчүүдийн спорт нь Викторийн үеийн эмэгтэйчүүдийн бие бялдрын дутмаг байдлын тухай түүхийг тусгаж, хадгалж үлдээсэн ширүүн маргааны сэдэв байсаар ирсэн.
Спорт, жендэр, эрх мэдэл, бие бялдар

Олон эрдэмтэд бие бялдар, эрх мэдэл, жендэрийн үйлдвэрлэлийн хоорондын уялдаа холбоог хүлээн зөвшөөрч, судалснаар жендэр ба спортын тухай ойлголтыг шинэ шатанд гаргасан. Спортод бие бялдар нь хүч чадал, булчинлаг байдал, спортын ур чадвараар голчлон тодорхойлогддог гэдгийг онцолж байна. Коннелл (1995) эдгээр шинж чанаруудыг эрэгтэй хүний "соёлын хувьд идеалчлагдсан" хэлбэр гэж тайлбарлав. Орчин үеийн спорт нь эрэгтэй (гетеросексуал) бие бялдрын давуу байдлын загварыг бататгаж, үүнтэй зэрэгцэн эмэгтэйчүүдийг бие махбод, бэлгийн амьдралыг нь үл тоомсорлож, объект болгон дарамталж байсан талаар маш их бичсэн байдаг. Булчингийн хүч чадал, спортын ур чадварыг эзэмшүүлэх нь эрэгтэйчүүдээс илүү эмэгтэйчүүдэд бага хүчин чармайлт шаарддаг гэж хэд хэдэн эрдэмтэд баталж байна. Булчинлаг байдал нь эмэгтэйлэг бус, хүчирхэг эмэгтэйчүүд нь "жинхэнэ"

эмэгтэй биш гэсэн нийтлэг ойлголт байлаа. Ийм итгэл үнэмшил нь спортын ур чадвараас болж эмэгтэйчүүдийн гетеросексуал байдлыг онцолсон хэвлэл мэдээллийн хэрэгслүүдийн агуулгад тусах нь нэмэгдэж байна. Хэвлэл мэдээллээр дамжуулан эмэгтэй тамирчдыг бэлгийн чиг хандлагыг чухалчлан харуулах нь эмэгтэй хүний бие бялдар, дүр төрхийн талаарх хэвшмэл ойлголтыг батжуулах сөрөг талтай юм.
Спортод эмэгтэйчүүдийн бие бялдрын байдлыг хянах механизмууд байдаг. Зарим судлаачид аэробик, бодибилдинг нь эмэгтэйчүүдийн бие махбодын үйл ажиллагаа, зан үйл, арга техникийг эмэгтэйчлэх, мөн эмэгтэйчүүдийн биеийг объект болгох, бэлгийн харьцаанд оруулах замаар тогтсон жендэрийн үзэл суртлыг хуулбарлах зорилготой гэж тайлбарладаг. Зарим судлаачид эрэгтэй тамирчид эмэгтэйчүүдийг бэлгийн дарамтад оруулах, доромжлох, хүч хэрэглэх нь “эрэгтэй” спорт давамгайлсан уламжлалт нөхцөл байдлыг бий болгох нотлох баримт гэж үздэг. Спорт нь лесби, гей эрчүүдийг гутаан доромжлоход чиглэгддэг гэсэн судалгаа хүртэл гарсан. Спорт нь ижил хүйстэн болохоос эмээж, хүлээн зөвшөөрөгдөхгүй гэж үздэг ижил хүйстнүүдийн эсрэг соёлыг хадгалдаг гэж маргаж байна. Лесби, гей эрчүүд ижил хүйстэнтэйгээ харьцаж, заналхийлэл, үйлдлээр бэлгийн баримжаагаа илэрхийлэхийг хориглодог. Спорт нь гетеросексуализмын соёлыг бэхжүүлж, ижил хүйстнүүдийн бэлгийн чиг баримжааг хаадаг.
Жендэр, спорт, бие бялдрын талаарх орчин үеийн судалгааны гол үндэслэл бол эрчүүдэд зориулсан спортоор хичээллэх нь бүх нийтийн, тогтсон, маргаангүй биш гэсэн санаа юм. Роберт Коннелл ноёрхогч маскулинитигийн төрөлхийн зөрчилдөөнийг тайлбарласан. Хүч чадал, ур чадвар, оюун санааны болон бие махбодын хатуужил нь зөвхөн эрэгтэй хүний шинж чанарыг тодорхойлдог зүйл биш юм. Соёлын хувьд тогтсон эрэгтэй хүний үзэл санаатай холбоотой түрэмгийлэл, бие махбодын ноёрхлын үнэ цэнийг бүх спорт давуу байдал олгодоггүй. Спортод ихэвчлэн илэрхийлэгддэг эрэгтэй хүний зонхилох дүр төрх нь зарим эрэгтэйчүүд төдийгүй ихэнх эмэгтэйчүүдийн хувьд хязгаарлагдмал байдлыг бий болгож байдаг.
Спорт, жендэр, өрсөлдөөнт идеологи

Спорт, жендэрийн судалгаанд маскулинити, феминитигийн зонхилох үзэл баримтлал нь шинээр бий болох болон устаж үгүй болох нь нэгэн зэрэг оршдог гэдгийг онцолж байна. Энэ нь жендэрийн харилцааны шинж чанартай холбоотой байдаг. Майкл Месснер жендэрийн хувьд спорт бол ''өрсөлдөөнт бүс'' гэж тайлбарласан. Энэ нь түүхийн аль ч үед болон спортын тодорхой нөхцөл байдалд эрэгтэй, эмэгтэй хүмүүсийн хооронд өрсөлдөөн байгаа гэсэн үг юм. Спорт, түүнчлэн нийгмийн бусад орчинд зарим эмэгтэйчүүд бусад эмэгтэйчүүд, эрэгтэйчүүдээс илүү хүчтэй, нөлөөтэй, илүү эрх мэдэлтэй байдаг гэдгийг хүлээн зөвшөөрдөг олон эрдэмтэд байдаг.
Спортын социологийн эрдэмтэд уламжлалт жендэрийн үзэл суртлаас үл хамааран олон хүмүүс спортоор хичээллэснээр хүчирхэгждэг болохыг харуулсан. Жендерийн талаарх тогтсон үнэт зүйлсийг эсэргүүцэж, тохиролцож, заримдаа өөрчлөгддөг газар бол спорт гэдэг байр суурийг тэд илүү дэмждэг. Спортод ижил хүйстэн байдаггүй гэсэн таамаглал нь зугаацах болон элит түвшинд спортоор өрсөлдөж буй олон гей эрчүүдийн талаарх судалгаанд эргэлзээ төрүүлж байна. Тамирчдад бэлгийн чиг баримжаагаа доромжилсон, хүчирхийлсэн хариу үйлдлээс айх айдас багатай, харьцангуй тайван орчинд өрсөлдөх боломжийг олгодог “Гей наадам” гэх мэт арга хэмжээнүүд байдаг. Хэд хэдэн судлаачид спорт нь эмэгтэйчүүдийг дарангуйлдаг газар гэсэн таамаглалд эргэлзэж, эмэгтэйчүүдийн спортын амжилтаас хэрхэн ашиг тус хүртэх талаар судалж байна. Ийм судалгаагаар эмэгтэйчүүд янз бүрийн спортоор хичээллэснээр бие даасан байдал, өөртөө итгэх итгэл, өөрийгөө үнэлэх үнэлэмжийг нэмэгдүүлэх боломжтой болохыг харуулж байна. Эмэгтэйчүүдийн биеийн тамирын дасгал хөдөлгөөнд оролцох нь зөвхөн эмэгтэй хүний дүр төрхийн талаарх уламжлалт үзэл баримтлалд суурилдаггүй, бие

бялдрын талаарх өөр тодорхойлолтыг өргөжүүлэхэд хувь нэмэр оруулдаг. Мэргэжлийн спортын хувьд зарим эмэгтэйчүүд спортын амжилтаараа ихээхэн хэмжээний санхүүгийн эрх чөлөөнд хүрч, дэлхий даяар хүлээн зөвшөөрөгдөх боломжтой байдаг. Спорт нь эмэгтэйчүүд, эрэгтэйчүүдийн дарамтлах эсвэл эрх чөлөөтэй байх соёлын онцлог болоод тэдний амьдарч буй улс төр, эдийн засгийн нөхцөлтэй холбоотой байдаг. Спорт, жендэр, арьсны өнгө, угсаатны хоорондын харилцааг сонирхох сонирхол нэмэгдэж байгаа бөгөөд энэ сэдвээр хийсэн ажил нь маскулинити, феминитигийн асуудал нь арьсны өнгө, үндэс угсаатай салшгүй холбоотой гэдгийг онцолж байна. Үндсэндээ спорт, арьс өнгө, үндэс угсаатай холбоотой судалгаанууд нь хар арьст эрчүүдтэй холбоотой асуудлыг авч үзсэн. Сүүлийн үеийн судалгаанууд спорт дахь маскулинити, хар арьстны бүлэг хоёрын нарийн төвөгтэй харилцааг судалж эхлээд байна. Спортын түүхэн хөгжлийн талаарх шүүмжлэлтэй судалгаанууд нь спорт нь цагаан арьст байдлын талаарх тодорхой үзэл санааны дүр төрхөөр бүтээгдсэн болохыг онцолж байна. Спортын арьс өнгөөр ялгаварлан гадуурхах ач холбогдлын талаарх дүн шинжилгээ нь спортын дасгал хөдөлгөөн нь хар арьст эрчүүдэд хөнгөн атлетик, түрэмгий, хатуужил зэрэг эр хүний зан чанаруудыг батлах замаар арьс өнгөөр ялгаварлан гадуурхах үзлийг эсэргүүцэх (бэлгэдлийн) боломжийг олгодог болохыг харуулж байна. Эдгээр баримтууд нь спорт нь (барууны) нийгэм дэх хар арьст эрчүүдийн түүхэн бүтээн байгуулалтыг (захирагдах хэв маягтай) байр суурийг илэрхийлдэг болохыг харуулж байна. Хар арьст эрчүүдийн биеийн хүчний давамгайлсан дүр төрх нь хүчирхэг, түрэмгий гэсэн хэвшмэл ойлголтыг бататгах хандлагатай байдаг.
Спорт, үндэс угсаа, эмэгтэйлэг байдлын хоорондын хамаарлыг судалдаг эрдэмтэд спорт дахь эмэгтэйчүүд нэг төрлийн бүлэг биш гэдгийг онцлон тэмдэглэдэг. Цагаан арьст, барууны, дунд ангийн, хөдөлмөрийн чадвартай эмэгтэйчүүдийн туршлагыг бүх спортын эмэгтэйчүүдийн төлөөлөл болгон төлөвшүүлэхэд спортод эмэгтэйчүүдийн талаарх давамгайлсан түгээмэл үзэл баримтлалыг харуулсан бүтээл улам бүр нэмэгдсээр байна. Спортын социологичдын эмэгтэйчүүдийн спортын талаарх зонхилох таамаглал нь барууны орнуудаас өөр оронд амьдардаг эмэгтэйчүүд болон цөөнхийн бүлгийг төлөөлдөг эмэгтэйчүүдийн спортын ялалт, тэмцлийг үл тоомсорлож, бүр чимээгүй болгоход чиглэдэг гэж үздэг. Энэ чиглэлийн судалгааны гол онцлог нь үндэс угсаа, шашин шүтлэг, нийгмийн анги, нас, бие махбодын (хөгжлийн бэрхшээлтэй) холбоотой эмэгтэйчүүдийн бүлэг хоорондын болон доторх ялгааг хүлээн зөвшөөрөх явдал юм. Женнифер Харгривс (2000) ялгааны мэдрэмж нь хувь хүний болон байгууллагын түвшинд нэгэн зэрэг үйлчилдэг хүчний харилцаагаар тодорхойлогддог гэж тайлбарлав. Спорт нь олон талаараа хар арьст эмэгтэйчүүд, мусульман эмэгтэйчүүд, аборген эмэгтэйчүүд, лесби эмэгтэйчүүд, хөгжлийн бэрхшээлтэй эмэгтэйчүүдийг хүчирхэгжүүлдэг. Үүний зэрэгцээ эдгээр эмэгтэйчүүд амьдралынхаа туршид эрх мэдлийн нийгмийн өргөн сүлжээнд нэгдсэн байдаг.

